
Ерекше балалар 
киімі 

Кемшілік 
пен жетістік

Президент апат болған учаскелердегі 
жағдайды шұғыл реттеп, халықты жылу-
мен, сумен қамту ісін тез арада қалпына 
келтіруді жəне барлық елді мекендегі 

коммуналдық желілердің үздіксіз 
жұмысын жолға қоюды талап етті. 

Үкіметке жылыту маусымына да-
йын дық кезінде олқылықтар жіберілгені 

туралы айтылды. Үкімет басшылығы 
еліміздегі тозығы жеткен энергетикалық 
инфрақұрылымдағы бұзылу жағдай-
ларын қоспағанда, жалпы ахуал бақылауда 
екенін мəлімдеді. Апаттық жағдайларға 
жол бермеу шаралары қабылданып жатыр.

Мемлекет басшысы берілген тап-
сырмаларды орындау үшін Үкіметке 
жəне облыстардың əкімдеріне жеке-жеке 
жауапкершілік жүктеді.

Президентке өңір экономикасының 
бірқатар саласында оң нəтижелер бар 
екені туралы мəлімет берілді. Негізгі 
капиталға салынған инвестиция көлемі 
530 миллиард теңгеге жеткен. Оның 
ішінде жеке инвестиция 435 миллиард 
теңгеден асқан. 154 жоба іске асырылып, 
1,5 мың жұмыс орны ашылған.

Марат Ахметжановтың айтуынша, 
шаруаларды қолдау жəне қайта өңделген 

өнім үлесін арттыру шаралары тұрақты 
түрде қабылданып жатыр. Жыл басы-
нан бері өсімдік майы, өңделген ет, сүт, 
май, ірімшік жəне сүзбе сияқты азық-
түлік түрлерін өндіру көрсеткіші өскен. 
Макинск құс фабрикасының 3-кезеңі 
іске қосылды жəне «Ақ-Дала Агро» 
жауапкершілігі шектеулі серіктестігінің 
өндірістік қуаты кезең-кезеңімен артып 
келеді. Бұл облыстың құс етін өндіру 

бойынша елімізде көшбасшы өңірлердің 
біріне айналуына мүмкіндік берді.

Кездесуде жылыту маусымының 
барысына да ерекше назар аударылды. 
Облыс əкімі барлық коммуналдық қыз-
меттің жұмысы қатаң бақылауға алын-
ғанын, Көкшетау жəне Степногорск қала-
ларындағы нысандардың кезең-кезеңімен 
жаңғыртылғанын жеткізді.

Бұдан бөлек, Президентке Көкшетау 
қала сын дамытуға қатысты бас жоспар-
дың жоба сы əзірленгені туралы ақпарат 
берілді. Бұл жоба қаланың экологиялық 
жəне инфра құрылымдық мəселелерін 
шешуді көздейді.

Сонымен қатар Мемлекет басшысы-
на халықтың тұрмысын жақсартуға жəне 
іргелес миграцияны төмендетуге ықпал 
ететін Агломерацияны дамыту жөніндегі 
жаңа кешенді жоспардың жобасы таныс-
тырылды.

Кездесу соңында Қасым-Жомарт 
Тоқаев өңірді одан əрі дамыту, ауыл 
шаруашылығы өнімдерін терең өңдеу 
жобаларын іске асыру, инвестиция 
тарту, сондай-ақ Ақмола облысының 
қалаларын жылумен үздіксіз қамтамасыз 
ету жөнінде бірқатар тапсырма берді.

Президентке вице-премьер өзі 
жетекшілік ететін сауда, интеграция, 
ауыл шаруашылығы салаларында 
қазіргі атқарылып жатқан жұмыстар 
туралы баяндады. Күн тəртібіндегі 
өзекті мəселелердің бірі – Жоғары 
Еуразиялық экономикалық кеңестің 
алдағы отырысына дайындық барысы.

2024 жылы бес елдің интеграциялық 
бірігуіне 10 жыл толады. ЕАЭО 
құрылған уақыт ішінде Қазақстанның 
серіктестермен арадағы өзара сауда 
айналымы 74 пайызға өсті (2015 жылы 
– 16,3 миллиард доллар, 2022 жылы – 
28,3 миллиард доллар). Бұл ретте экс-
порт 90 пайызға артты (2015 жылы – 
5,1 миллиард доллар, 2022 жылы – 9,7 
миллиард доллар).

Сонымен қатар Мемлекет басшы-
сына агроөнеркəсіп кешеніндегі қайта 
өңдеу көлемін 30 пайыздан 70 пайызға 
дейін ұлғайту туралы тапсырмасының 

орындалу барысы туралы баяндалды.
Қазіргі таңда Ауыл шаруашылығы 

министрлігі агроөнеркəсіп кешені са-
ласында 2024-2026 жылдары жүзеге 
асырылатын 500 ірі əлеуетті жоба 
дайындаған. Оның жалпы құны – 1,6 
триллион теңге. Алғаш рет екінші 
деңгейдегі отандық банк бұл жоба-
ларды іске асыру үшін 500 миллиард 
теңгеге жуық өз қаржысын салуға 
дайын екенін жеткізді. Жақын арада 
əлеуетті жобалардың тізімі жаңар-
тылады.

Қасым-Жомарт Тоқаев Премьер-
министрдің орынбасарына ауыл 
шаруашылығы саласындағы жоба-
ларға бөлінген қаражаттың тиімді 
жұмсалуына бақылауды күшейту жəне 
халықаралық деңгейде жоспарланған 
іс-шаралардың сапалы дайындалуын 
қамтамасыз ету жөнінде тапсырма 
берді.

Кеңеске дайындық 
пысықталды

Агломерацияны дамыту маңызды

Апаттың алдын алу – басты міндет

–––––––––––––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Ақмола облысының әкімі Марат 
Ахметжановты қабылдады. Кездесу барысында �ңір басшысы Президентке 
Ақмола облысының әлеуметтік-экономикалық дамуы жайында баяндады.
–––––––––––––––––––––––––––––––––––––––––––––––––––––––––––

––––––––––––––––––––––––––––––––––––––––––––––––––––––––––––
Президент Қасым-Жомарт Тоқаев �ңірлердің әкімдерімен жылу беру 
мәселесін талқылады. Мемлекет басшысына Атырау, Қарағанды, Павлодар, 
Маңғыстау облыстарының әкімдері аймақ тұрғындарын жылумен және сумен 
қамтамасыз ету мәселесі ж�нінде есеп берді.
––––––––––––––––––––––––––––––––––––––––––––––––––––––––––––

–––––––––––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Премьер-министрдің орын-
басары Серік Жұманғаринді қабылдады.
–––––––––––––––––––––––––––––––––––––––––––––––––––––––––

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық актілеріне 
ақпараттық қауіпсіздік, ақпараттандыру және цифрлық активтер 
мәселелері бойынша �згерістер мен толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен 
толықтырулар енгізілсін:

1. 2014 жылғы 5 шілдедегі Қазақстан Республикасының Əкімшілік құқық 
бұзушылық туралы кодексіне:

641-баптың бірінші бөлігінің 4) тармақшасы алып тасталсын.
 2. 2015 жылғы 29 қазандағы Қазақстан Республикасының Кəсіпкерлік кодексіне:
138-бап 118) тармақшасындағы «сақталуына жүзеге асырылады.» деген сөздер 

«сақталуына;» деген сөзбен ауыстырылып, мынадай мазмұндағы 119) тармақшамен 
толықтырылсын:

«119) Қазақстан Республикасының дербес деректер жəне оларды қорғау туралы 
заңнамасының сақталуына жүзеге асырылады.».

3. 2015 жылғы 23 қарашадағы Қазақстан Республикасының Еңбек кодексіне:
23-баптың 1-тармағы 13) тармақшасындағы «алуға құқығы бар.» деген сөздер 

«алуға;» деген сөзбен ауыстырылып, мынадай мазмұндағы 14) тармақшамен 
толықтырылсын:

«14) еңбекші көшіп келушінің жеке басын куəландыратын құжаттардың 
көшірмелерін осы Кодексте көзделген мақсаттар үшін жинауға құқығы бар.».

(Жалғасы 7-бетте)

РЕСМИ

Айдана ШОТБАЙҚЫЗЫ, 
«Egemen Qazaqstan»

Бір мұғалім, бірнеше 
пәннен береді 

Білім беру саласындағы бірқатар ірі 
жобаның жетекшісі Рауан Кенжеханұлы 
еліміздегі ауыл мектептерінің түйткіл-
дері əртүрлі екенін, тиісінше мəселелерді 
шешудің жолдары да əралуан болу 
керегін жеткізді. 

– Ауыл мен қала мектептері арасын-
дағы білім сапасының айыр  машылығы 
бізге ғана емес, көп елге тəн. Кез кел-
ген елде білім сапасын жақсартудың бір 
тетігі – дəл осы айырмашылықты жою. 
Қазір қабылданып жатқан көп құжатта 
сапалы білім қолжетімді болуы керектігін 
айтып жүрміз. Ал енді оны жүзеге асы-
ру жолдары – əр өңірде əртүрлі. Өйткені 
жеріміз кең жəне əр өңірдің өз ерекшелігі, 
өзіне ғана тəн өзекті мəселелері бар. 

Айталық, Түркістанда үш ауысымды 
мектептер мəселесі күн тəртібінен түспей 
тұр. Солтүстікте керісінше ауылдардағы 
шағын жинақты мектептерде бала тап-
шы. Солтүстік Қазақстан облысындағы 
орта білім беру ұйымдарының 85 пайы-
зы – шағын жинақты мектептер. Мұндай 
мектептерде толық құрамда мұғалім 
ұстау қиын. Айталық, шағын жинақты 
бір мектепте 40 бала оқиды десек, 40 
мұғалім ұстау мүмкін емес. Сол себепті 
мамандығы келсін-келмесін, бір мұғалім 
2-3 пəннен сабақ береді. Осының салда-
рынан оқушылар білімді жеткілікті түрде 
ала алмай отыр. Сондықтан əр өңірдегі 
ауыл мектептерінің мəселесін шешетін 
жеке стратегия керек. Бəріне ортақ талап-
пен тығырықтан шыға алмаймыз, – деді 
Р.Кенжеханұлы.

(Соңы 10-бетте)

ТОЛҒАНДЫРАР ТАҚЫРЫП

Ауыл баласы қайтсе сапалы білім алады?
––––––––––––––––––––––––––––––––––––––––––––––––––––––––––
Қолданыстағы «Білім туралы» Заңда еліміздегі барлық баланың тұрған 
жеріне, жағдайына қарамастан, сапалы орта білім алуға құқылы екені 
анық жазылған. Бірақ «Ауыл баласы мұндай мүмкіндікке ие ме?» де-
ген сұрақ туындайды. Себебі шалғай елді мекендегі білім ошақтарының 
материалдық-техникалық базасының деңгейі қала мектебінен әлдеқайда 
т�мен екені ақиқат. Ауылда кадрдың тапшы екені де белгілі. Қайтпек керек? 
Қала мен ауыл мектептеріндегі білім сапасы мен мүмкіндіктер теңсіздігін 
қалай жоямыз?
––––––––––––––––––––––––––––––––––––––––––––––––––––––––––

Айнаш ЕСАЛИ,
«Egemen Qazaqstan»

Еліміздегі 5 мыңға жуық БАҚ-тың 
90 пайызы жекеменшік екенін ескер-
сек, бұл мəселе көпті мазалайтыны 
айтпаса да түсінікті. Заң жобасының 
новеллаларын түсіндірген министр 
бұл сұрақтың біржақты мəселе емес 
екенін айтты. «Норма дұрыс, өйткені 

журналист төтенше жағдайлар неме-
се соғыс аймағындағы оқиғалар ту-
ралы ақпарат тарату барысында оның 
өмірін сақтандыру өте маңызды. Бірақ 
тағы бір мəселе – БАҚ – шағын жəне 
орта бизнес субъектілері. Сондықтан 
біз қазір осы норма бойынша олардың 
құқықтарына нұқсан келтірмеу үшін са-
раптама жүргізіп жатырмыз. Əрбір ре-
дакция өз журналистерін сақтандыруға 

міндетті деп санаймыз. Норманы 
барлық жағынан талқылаймыз: депу-
таттар да, жеке сараптама да өз анық-
тамасын береді», деді сала басшысы.

Ендігі жерде бұл мəселе ресми БАҚ-
тар мен өз бетінше күн көріп жүрген 
журналистер арасында қалай рет тел-
мек? Оның үстіне жыл өткен сайын 
тілшілердің өмірін сақ тандыру əлемдік 
тұрғыда өзекті мəсе леге айнала бастады. 
«Press Emblem Campaign» үкіметтік емес 
ұйымының мəлі мет теріне көз салсақ, 
2022 жылы дүние жүзінде 29 елдің 115 
журналисі өз мін детін орындап жүрген 
кезде мерт болған. 

(Соңы 9-бетте)

КӨКЕЙКЕСТІ

Журналист өмірін сақтандыру 
Заңға өзгеріс енгізу қажет пе?

––––––––––––––––––––––––––––––––––––––––––––––––––––––––––
Жақында Орталық коммуникациялар қызметінде Мәдениет және 
ақпарат министрі Аида Балаева Мәжіліс депутаты Сергей Пономаревтің 
«Масс-медиа туралы» заң жобасына бұқаралық ақпарат құралдары 
қызметкерлерінің �мірін сақтандыруға қатысты норманы қосу туралы 
ұсынысына қатысты пікір білдірді.
––––––––––––––––––––––––––––––––––––––––––––––––––––––––––

Әмір Темір 
туралы фильм

14-бет4-бет 8-бет8-бет

Ерекше балалар Ерекше балалар 

(Жалғасы. Басы 1-бетте)

4. 2020 жылғы 7 шілдедегі «Халық денсаулығы жəне 
денсаулық сақтау жүйесі туралы» Қазақстан Респуб-
ликасының Кодексіне:

60-бап мынадай мазмұндағы 1-1-тармақпен толықты-
рылсын:

«1-1. Көшіп келушілердің жеке басын куəландыратын 
құжаттарды қоспағанда, жеке басты куəландыратын 
құжат  тардың көшірмелерін жинауға, өңдеуге тыйым 
салынады.».

5. «Қазақстан Республикасындағы банктер жəне банк 
қызметі туралы» 1995 жылғы 31 тамыздағы Қазақстан 
Республикасының Заңына:

1) 30-бап мынадай мазмұндағы 12-1-тармақпен 
толықтырылсын:

«12-1. Банктер мен банк операцияларының жекелеген 
түрлерін жүзеге асыратын ұйымдар бейрезиденттердің 
жеке басын куəландыратын құжаттардың көшірмелерін 
осы Заңда көзделген мақсаттар үшін жинауға құқылы.»;

2) 34-бап мынадай мазмұндағы 5-1 жəне 5-2-тармақ-
тармен толықтырылсын:

«5-1. Адам банктік қарыздар алудан ерікті түрде бас 
тартуын «электрондық үкімет» веб-порталы арқылы бел-
гілеуге не оны алып тастауға құқылы.

5-2. Адамның кредиттік есебінде банктік қарыз 
алудан ерікті түрде бас тартуын белгілегені туралы 
ақпарат болған кезде банктің, банк операцияларының 
жекелеген түрлерін жүзеге асыратын ұйымның оған 
банктік қарыздар беруіне тыйым салынады.».

6. «Сақтандыру қызметі туралы» 2000 жылғы 
18 желтоқсандағы Қазақстан Республикасының Заңына:

11-бап мынадай мазмұндағы 3-2-тармақпен толық-
тырылсын:

«3-2. Сақтандыру ұйымдары бейрезиденттердің жеке 
басын куəландыратын құжаттардың көшірмелерін осы 
Заңда көзделген мақсаттар үшін жинауға құқылы.».

7. «Бағалы қағаздар рыногы туралы» 2003 жылғы 
2 шілдедегі Қазақстан Республикасының Заңына: 

5-бап мынадай мазмұндағы 1-1-тармақпен толықты-
рылсын:

«1-1. Бағалы қағаздар нарығының кəсіби қатысушы-
лары бейрезиденттердің жеке басын куəландыратын 
құжат тардың көшірмелерін осы Заңда көзделген мақ-
саттар үшін жинауға құқылы.».

8. «Қазақстан Республикасындағы кредиттік бюролар 
жəне кредиттік тарихты қалыптастыру туралы» 
2004 жылғы 6 шілдедегі Қазақстан Республикасының 
Заңына:

22-бап 7) тармақшасындағы «өтініш жасауға құ қылы.» 
деген сөздер «жүгінуге;» деген сөздермен ауыс  ты рылып, 
мынадай мазмұндағы 8) тармақшамен толық тырылсын: 

«8) банктік қарыздар, микрокредиттер алудан ерікті 
түрде бас тартуын «электрондық үкімет» веб-порталы 
арқылы белгілеуге не оны алып тастауға құқылы.».

9. «Халықтың көші-қоны туралы» 2011 жылғы 
22 шілдедегі Қазақстан Республикасының Заңына:

5-баптың 2-тармағы мынадай мазмұндағы 3) тармақ-
шамен толықтырылсын:

«3) жеке басты куəландыратын құжаттардың көшір-
мелерін Қазақстан Республикасының ұлттық мүдделе-
рін қорғау жəне ұлттық қауіпсіздігін қамтамасыз ету 
мақсаттары үшін ұсынады.».

10. «Микроқаржылық қызмет туралы» 2012 жылғы 
26 қарашадағы Қазақстан Республикасының Заңына: 

3-бап мынадай мазмұндағы 1-6, 3-2 жəне 3-3-тармақ-
тармен толықтырылсын:

«1-6. Микроқаржы ұйымдары бейрезиденттердің 
жеке басын куəландыратын құжаттардың көшірмелерін 
осы Заңда көзделген мақсаттар үшін жинауға құқылы.»;

«3-2. Адам микрокредиттер алудан ерікті түрде бас 
тартуын «электрондық үкімет» веб-порталы арқылы 
белгілеуге не оны алып тастауға құқылы.

3-3. Адамның кредиттік есебінде микрокредиттер 
алудан ерікті түрде бас тартуын белгілегені туралы 
ақпарат болған кезде микроқаржы ұйымының оған 
микро кредиттер беруіне тыйым салынады.».

11. «Дербес деректер жəне оларды қорғау туралы» 
2013 жылғы 21 мамырдағы Қазақстан Республикасының 
Заңына:

1) 1-бап мынадай мазмұндағы 15-1) тармақшамен 
толықтырылсын:

«15-1) дербес деректер қауіпсіздігінің бұзылуы – 
берілетін, сақталатын немесе өзге де түрде өңделетін 
дербес де ректердің заңсыз таралуына, өзгертілуіне жəне 
жойылуына, санкцияланбаған таралуына немесе оларға 
санкцияланбаған қол жеткізуге алып келген дербес 
деректер қорғалуының бұзылуы;»;

2) 7-бап мынадай мазмұндағы 10-тармақпен толық-
тырылсын:

«10. Мемлекеттік органдардың жəне (немесе) мемле -
кеттік заңды тұлғалардың ақпараттандыру объекті-
лерімен интеграциялану болмаған, технологиялық құ-
рал дарды пайдалана отырып, субъектіні сəйкестендіру 
мүмкін болмаған жағдайларды қоспағанда, сондай-ақ 
Қазақстан Республикасының заңдарында көзделген өзге 
де жағ дайларда жеке басты куəландыратын құжаттардың 
қағаз жет кізгіштегі көшірмелерін жинауға, өңдеуге 
тыйым салынады.

Жеке басты куəландыратын құжаттардың қағаз жеткіз-
гіштегі көшірмелерін жинаудың, өңдеудің осы тармақтың 
бірінші бөлігінде көзделген айрықша жағдайлары цифр-
лық құжаттар сервисі арқылы қалыптастырылатын жеке 
басты куəландыратын құжаттарды пайдалануға жəне 
ұсынуға қолданылмайды.»;

3) 9-бап мынадай мазмұндағы 5-1) тармақшамен 
толықтырылсын:

5-1) бірыңғай жинақтаушы зейнетақы қоры зейнетақы 
шоттарын ашуға, зейнетақы жинақтарының сомасы 
туралы, сондай-ақ шартты зейнетақы шоттары туралы 
ақпаратты беруге байланысты қызметті жүзеге асырған;»; 

4) 25-баптың 2-тармағының 8) тармақшасы мынадай 
мазмұндағы алтыншы абзацпен толықтырылсын:

«дербес деректер қауіпсіздігінің бұзылуы анықталған 
кезден бастап, дербес деректерді өңдеуді ұйымдастыруға 
жауапты адамның байланыс деректерін (болған кезде) 
көрсете отырып, осындай бұзушылық туралы уəкілетті 
органды хабардар етуге;»;

5) 27-1-баптың 1-тармағы мынадай мазмұндағы 1-1) 
жəне 6-2) тармақшалармен толықтырылсын:

«1-1) Қазақстан Республикасының дербес деректер 
жəне оларды қорғау туралы заңнамасының сақталуын 
мемлекеттік бақылауды жүзеге асырады;»;

«6-2) осы Заңда жəне Қазақстан Республикасының 
өзге де нормативтік құқықтық актілерінде көзделген 
мақсаттарда «электрондық үкіметтің» ақпараттық-ком-
му никациялық инфрақұрылымы операторына субъек-
тілердің құқықтары мен заңды мүдделерінің бұзылу 
тəуекеліне алып келетін дербес деректер қауіпсіздігінің 
бұзылуы туралы ақпаратты жібереді;»;

6) мынадай мазмұндағы 27-2 жəне 27-3-баптармен 
толықтырылсын:

«27-2-бап. Қазақстан Республикасының дербес дерек-
тер жəне оларды қорғау туралы заңнамасының сақталуын 
мемлекеттік бақылау

Егер осы баптың екінші жəне үшінші бөліктерінде 
өзгеше белгіленбесе, Қазақстан Республикасының дер-
бес деректер жəне оларды қорғау туралы заңнама сының 
сақталуын мемлекеттік бақылау Қазақстан Республи-
касының Кəсіпкерлік кодексіне сəйкес жоспардан тыс 
тексеру нысанында жүзеге асырылады.

Мемлекеттік органдарға қатысты Қазақстан 

Респуб ликасының дербес деректер жəне оларды қорғау 
туралы заңнамасының сақталуын мемлекеттік бақылау 
осы Заңға сəйкес жүзеге асырылады.

Қазақстан Республикасының Ұлттық Банкі мен оның 
ұйымдарына қатысты Қазақстан Республикасының 
дербес деректер жəне оларды қорғау туралы заңнама-
сының сақталуын мемлекеттік бақылау Қазақстан 
Респуб ли касының Кəсіпкерлік кодексіне, осы Заңға жəне 
«Қазақ стан Республикасының Ұлттық Банкі туралы» 
Қазақстан Республикасының Заңына сəйкес жүзеге 
асырылады.

27-3-бап. Мемлекеттік органдарға қатысты Қазақстан
Республикасының дербес деректер жəне оларды қорғау 
туралы заңнамасының сақталуын мемлекеттік бақылауды 
жүргізу тəртібі

1. Мемлекеттік органдарға (бұдан əрі – бақылау 
субъектілері) қатысты Қазақстан Республикасының 
дер бес деректер жəне оларды қорғау туралы заңнама-
сының сақ талуын мемлекеттік бақылауды уəкілетті орган 
тексерулер нысанында жүргізеді.

Тексерулер мерзімді жəне жоспардан тыс болып 
бөлінеді.

Бақылау субъектілеріне қатысты мерзімді тексерулер 
мынадай ақпарат көздеріне:

1) алдыңғы тексерулердің нəтижелеріне;
2) есептілік пен мəліметтер мониторингінің нəти-

желеріне;
3) мемлекеттік органдардың интернет-ресурстарын 

талдау нəтижелеріне;
4) мемлекеттік техникалық қызметтің мəліметтеріне 

сəйкес жүзеге асырылады.
2. Мерзімді тексерулер уəкілетті органның бірінші 

басшысы бекіткен мерзімді тексерулер жүргізу жос-
парына сəйкес жылына бір реттен жиі болмайтындай 
кезеңділікпен жүргізіледі.

Уəкілетті орган мерзімді тексерулер жүргізу жос-
парын тексерулер жылының алдындағы жылдың 
1 желтоқсанынан кешіктірмей бекітеді.

Мерзімді тексерулер жүргізу жоспары уəкілетті 
органның интернет-ресурсында тексерулер жылының 
алдындағы жылдың 20 желтоқсанынан кешіктірілмей 
орналастырылады.

Мерзімді тексерулер жүргізу жоспарында мыналар:
1) жоспардың бекітілген нөмірі мен күні;
2) мемлекеттік органның атауы;
3) бақылау субъектісінің атауы;
4) бақылау субъектісінің (объектісінің) тұрған жері;
5) тексеру жүргізу мерзімдері;
6) тексеру нысанасы;
7) жоспарға қол қоюға уəкілеттік берілген адамның 

қолтаңбасы қамтылады.
Мерзімді тексерулер жүргізу жоспарына өзгерістер 

мен толықтырулар енгізу бақылау субъектісі таратылған, 
қайта ұйымдастырылған, оның атауы өзгертілген немесе 
бақылау субъектілері арасында өкілеттіктер қайта 
бөлінген жағдайларда жүзеге асырылады.

3. Мынадай:
1) бақылау субъектісіне жеке жəне заңды тұлғалардан 

келіп түскен, Қазақстан Республикасының дербес дерек-
тер жəне оларды қорғау туралы заңнамасы талаптарының 
бұзылуы туралы расталған өтініштер болған;

2) құқықтары мен заңды мүдделері бұзылған жеке 
жəне заңды тұлғалар жүгінген;

3) жеке жəне заңды тұлғалардың, мемлекеттің құқық-
тары мен заңды мүдделеріне зиян келтірудің не зиян 
кел тіру қаупінің нақты фактілері бойынша прокурор 
талап еткен;

4) жеке жəне заңды тұлғалардың, мемлекеттің құ-
қықтары мен заңды мүдделеріне зиян келтірудің нақты 
фактілері бойынша, сондай-ақ жойылмауы жеке жəне 
заңды тұлғалардың құқықтары мен заңды мүдделеріне 
зиян келтіруге алып келетін Қазақстан Республикасы 
заңнамасы талаптарының бұзылуының нақты фактілері 
бойынша мемлекеттік органдар жүгінген;

5) бақылау субъектісінің бастапқы тексерумен келіс-
пейтіні туралы жүгінуіне байланысты қайта тексеру 
жүргізілген;

6) қылмыстық қудалау органының Қазақстан Респуб-
ликасының Қылмыстық-процестік кодексінде көзделген 
негіздер бойынша тапсырмасы болған;

7) тексеру нəтижелері туралы актінің орындалуына 
бақылау жүргізу қажет болған жағдайларда уəкілетті 
орган тағайындайтын тексеру жоспардан тыс тексеру 
болып табылады.

4. Тексеру жүргізу кезінде уəкілетті органның лауа-
зымды адамдарының:

1) осы баптың 8-тармағында көрсетілген құжаттарды 
көрсеткен кезде тексеру нысанасына сəйкес бақылау 
субъек тісінің (объектісінің) аумағына жəне үй-жайларына 
кедергісіз кіруге; 

2) тексеру нəтижелері туралы актіге қосу үшін қағаз 
жəне электрондық жеткізгіштердегі құжаттарды (мəлі-
меттерді) не олардың көшірмелерін алуға, сондай-ақ 
мемлекеттік құпиялар жəне заңмен қорғалатын өзге де 
құпиялар туралы талаптарды сақтай отырып, тексеру 
нысанасына сəйкес автоматтандырылған дерекқорларға 
(ақпараттық жүйелерге) қолжетімділік алуға;

3) аудио-, фото- жəне бейнетүсірілімді жүзеге 
асыруға;

4) мемлекеттік органдардың, ведомстволық бағы-
нысты жəне өзге де ұйымдардың мамандарын, консуль-
танттарын жəне сарапшыларын тартуға құқығы бар.

5. Бақылау субъектілері не олардың уəкілетті өкілдері 
тексеру жүргізу кезінде:

1) уəкілетті органның тексеру жүргізу үшін келген 
лауазымды адамдарын мынадай:

тексеруді тағайындау туралы актіде көрсетілген, 
осы бапта белгіленген мерзімдерге сəйкес келмейтін 
мерзімдер асып кеткен не өткен;

осы баптың 8-тармағында көзделген құжаттар бол-
маған жағдайларда, тексеру жүргізуге жібермеуге;

2) тексеру нəтижелері туралы актіге Қазақстан 
Респуб  ликасының заңнамасында белгіленген тəртіппен 
шағым жасауға құқылы.

6. Бақылау субъектілері не олардың уəкілетті өкілдері 
тексеру жүргізу кезінде:

1) уəкілетті органның лауазымды адамдарының 
бақылау субъектісінің (объектісінің) аумағына жəне үй-
жайларына кедергісіз кіруін қамтамасыз етуге;

2) уəкілетті органның лауазымды адамдарына 
тексеру нəтижелері туралы актіге қосу үшін қағаз жəне 
электрондық жеткізгіштердегі құжаттарды (мəлімет-
терді) не олардың көшірмелерін, сондай-ақ мемлекеттік 
құпиялар жəне заңмен қорғалатын өзге де құпиялар 
туралы талаптарды сақтай отырып, тексеру нысанасына 
сəйкес автоматтандырылған дерекқорларға (ақпараттық 
жүйелерге) қолжетімділік ұсынуға;

3) тексеруді тағайындау туралы актінің жəне тексеру 
нəтижелері туралы актінің екінші данасына ол аяқталған 
күні белгі қоюға;

4) осы объект үшін белгіленген нормативтерге сəйкес, 
зиянды жəне қауіпті өндірістік əсер ету факторларынан 
тексеру жүргізу үшін келген адамдардың қауіпсіздігін 
қамтамасыз етуге міндетті.

7. Тексеруді тағайындау туралы актінің негізінде 
тексеру жүргізіледі.

Тексеруді тағайындау туралы актіде:
1) актінің күні мен нөмірі;
2) мемлекеттік органның атауы;
3) тексеру жүргізуге уəкілеттік берілген адамның 

(адамдардың) тегі, аты, əкесінің аты (егер ол жеке басты 
куəландыратын құжатта көрсетілсе) жəне лауазымы;

4) мемлекеттік органдардың, ведомстволық бағы-
нысты жəне өзге де ұйымдардың тексеру жүргізу үшін 
тартылатын мамандары, консультанттары мен сарап-
шылары туралы мəліметтер;

5) бақылау субъектісінің атауы, оның тұрған жері 
көрсетіледі.

Мемлекеттік органның құрылымдық бөлімшесі 
тексерілген жағдайда тексеруді тағайындау туралы актіде 
оның атауы мен тұрған жері көрсетіледі;

6) тексеру нысанасы;
7) тексеру түрі;
8) тексеру жүргізу мерзімі;
9) тексеруді жүргізудің негіздемесі;
10) тексерілетін кезең;
11) бақылау субъектісінің құқықтары мен міндеттері;
12) бақылау субъектісі басшысының не оның уəкі-

летті адамының актіні алғаны немесе алудан бас тартқаны 
туралы қолтаңбасы;

13) актіге қол қоюға уəкілеттік берілген адамның 
қолтаңбасы көрсетіледі.

Тексеру жүргізу кезінде уəкілетті орган тексеру 
жүргізу нысанасын көрсете отырып, бақылау субъектісіне 
тексеру жүргізудің басталатыны туралы оның басталуына 
кемінде бір тəулік қалғанда хабарлауға міндетті.

Бақылау субъектісіне тексеруді тағайындау туралы 
акт табыс етілген күн тексеру жүргізудің басталуы болып 
есептеледі.

8. Уəкілетті органның тексеру үшін объектіге келген 
лауазымды адамдары бақылау субъектісіне:

1) тексеруді тағайындау туралы актіні;
2) қызметтік куəлігін не сəйкестендіру картасын;
3) қажет болған кезде – құзыретті органның режимдік 

объек тілерге баруға арналған рұқсатын көрсетуге мін-
детті.

9. Тексеру жүргізу мерзімі тексеру нысанасы, сондай-
ақ алдағы жұмыстардың көлемі ескеріліп белгіленеді 
жəне он жұмыс күнінен аспауға тиіс.

Тексеру жүргізу мерзімі он бес жұмыс күнінен ас-
пай  тын мерзімге бір рет қана ұзартылуы мүмкін. Ұзар-
ту уə кілетті орган басшысының шешімімен жүзеге асы-
рылады.

Тексеру жүргізу мерзімдерін ұзарту бақылау 
субъектісі хабардар етіле отырып, тексеру мерзімдерін 
ұзарту  туралы қосымша актімен ресімделеді, онда тек-
серуді тағайындау туралы алдыңғы акт бұйрығының күні 
мен нөмірі жəне ұзарту себептері көрсетіледі.

Тексеру мерзімдерін ұзарту туралы хабарламаны 
уəкілетті орган табыс ету туралы хабарламамен бірге, 
ұзартуға дейін бір жұмыс күні бұрын бақылау субъек-
тісіне табыс етеді.

10. Тексеру нəтижелері бойынша уəкілетті органның 
тексеруді жүзеге асыратын лауазымды адамдары тексеру 
нəтижелері туралы акт жасайды.

Тексеру нəтижелері туралы актінің бірінші данасы 
өз құзыреті шегінде мемлекеттік құқықтық статистика 
жəне арнайы есепке алу саласындағы қызметті жүзеге 
асыратын мемлекеттік органға электрондық нысанда 
тапсырылады, бақылау субъектісінде түпнұсқа түрінде 
болатын құжат тардың көшірмелерін қоспағанда, қосым-
шалардың көшірмелерімен бірге екінші данасы бақылау 
субъектісіне (басшыға не оның уəкілетті адамына) та-
нысу жəне анықталған бұзушылықтарды жою бойынша 
шаралар қабылдау жəне басқа да əрекеттер үшін қолын 
қойғызып қағаз жеткізгіште немесе электрондық нысанда 
табыс етіледі, үшінші данасы уəкілетті органда қалады.

11. Тексеру нəтижелері туралы актіде:
1) актінің жасалған күні, уақыты жəне орны;
2) мемлекеттік органның атауы;
3) тексеруді тағайындау туралы актінің (бар болған 

кезде мерзімін ұзарту туралы қосымша актінің) нөмірі 
мен күні;

4) тексеру жүргізген адамның (адамдардың) тегі, аты, 
əкесінің аты (егер ол жеке басты куəландыратын құжатта 
көрсетілсе) жəне лауазымы;

5) мемлекеттік органдардың, ведомстволық бағы-
нысты жəне өзге де ұйымдардың тексеру жүргізу үшін 
тартылатын мамандары, консультанттары мен сарап-
шылары туралы мəліметтер;

6) бақылау субъектісінің атауы, оның тұрған жері;
7) тексеру нысанасы;
8) тексеру түрі;
9) тексеру жүргізу мерзімі мен кезеңі;
10) тексеру нəтижелері туралы, оның ішінде анық-

талған бұзушылықтар жəне олардың сипаты туралы 
мəліметтер;

11) орындалу мерзімі көрсетіле отырып, Қазақстан 
Рес публикасының дербес деректер жəне оларды қорғау 
туралы заңнамасы талаптарының анықталған бұзу-
шылықтарын жою туралы талаптар;

12) бақылау субъектісі басшысының не оның уəкілетті 
адамының, сондай-ақ тексеру жүргізу кезінде қатысқан 
адамдардың актімен танысқаны немесе танысудан бас 
тартқаны туралы мəліметтер, олардың қолтаңбалары 
немесе қол қоюдан бас тартқаны туралы жазба;

13) тексеруді жүргізген лауазымды адамдардың 
қолтаңбалары көрсетіледі.

Тексеру нəтижелері туралы актіге тексеру нəтиже-
лерімен байланысты құжаттар (бар болған кезде) жəне 
олардың көшірмелері қоса беріледі.

12. Тексеру нəтижелері бойынша ескертулер жəне 
(немесе) қарсылықтар болған жағдайда, бақылау субъек-
тісі оларды жазбаша түрде баяндайды. Ескертулер жəне 
(немесе) қарсылықтар тексеру нəтижелері туралы актіге 
қоса беріледі, бұл туралы тиісті белгі жасалады.

Уəкілетті орган бақылау субъектісінің тексеру нəти-
желері туралы актіге ескертулерін жəне (немесе) қарсы-
лықтарын қарауға жəне он бес жұмыс күні ішінде уəжді 
жауап беруге тиіс.

Тексеру нəтижелері туралы актіні қабылдаудан 
бас тартылған жағдайда акт жасалады, оған тексеруді 
жүзеге асыратын лауазымды адамдар жəне бақылау 
субъектісінің басшысы не оның уəкілетті өкілі қол қояды.

Бақылау субъектісі бас тартудың себебі туралы жаз-
баша тү сініктеме беріп, актіге қол қоюдан бас тартуға 
құқылы.

13. Тексеруді тағайындау туралы актіде немесе тексеру 
мерзімдерін ұзарту туралы қосымша актіде көрсетілген 
тексерудің аяқталу мерзімінен кешіктірмей, бақылау 
субъектісіне тексеру нəтижелері туралы актіні табыс ет-
кен күн тексеру мерзімінің аяқталуы болып есептеледі.

14. Тексеру нəтижелері туралы актіні орындау 
мер зімдері оны орындаудың нақты мүмкіндігіне əсер 
ететін мəн-жайлар ескеріле отырып, бірақ тексеру нəти-
желері туралы акт табыс етілген күннен бастап кемінде 
күнтізбелік он күн болып айқындалады.

15. Тексеру нəтижелері туралы актіні орындау 
мерзімдерін айқындау кезінде:

1) бақылау субъектісінде бұзушылықтарды жою 
бойынша ұйымдастырушылық, техникалық мүмкін-
діктердің болуы;

2) мемлекеттік органдарда Қазақстан Республи-
касының заңдарында белгіленген міндетті қорытын-
дыларды, келісулерді жəне басқа да құжаттарды алу 
мерзімдері ескеріледі.

16. Анықталған бұзушылықтарды жоюдың тексеру 
нəтижелері туралы актіде белгіленген мерзімі өткеннен 
кейін бақылау субъектісі тексеру нəтижелері туралы 
актіде белгіленген мерзім ішінде уəкілетті органға 
анықталған бұзушылықтарды жою туралы ақпаратты 
растаушы құжаттармен қоса беруге міндетті.

Анықталған бұзушылықтарды жою туралы ақпарат 
берілмеген жағдайда уəкілетті орган осы баптың 

3-тар мағының 7) тармақшасына сəйкес жоспардан тыс 
тексеруді тағайындауға құқылы.

17. Тексеруді жүзеге асыру кезінде бақылау субъек-
тісінің құқықтары мен заңды мүдделері бұзылған 
жағ дайда бақылау субъектісі уəкілетті органның лауа-
зым ды адамдарының шешімдеріне, əрекеттеріне (əрекет-
сіздігіне) жоғары тұрған лауазымды адамға не Қазақстан 
Республикасының заңнамасында белгіленген тəртіппен 
сотқа шағым жасауға құқылы.».

12. «Ақпараттандыру туралы» 2015 жылғы 
24 қара шадағы Қазақстан Республикасының Заңына:

1) 1-бапта:
29-1) тармақша мынадай редакцияда жазылсын:
«29-1) ақпараттық қауіпсіздік қатері – ақпараттық 

қауіп сіздіктің оқыс оқиғаларының пайда болу алғышарт-
тарын жасайтын жағдайлар мен факторлар жиынтығы;»;

мынадай мазмұндағы 29-2) тармақшамен толықты-
рылсын:

«29-2) ақпараттық қауіпсіздік оқиғаларын монито-
рингілеу – ақпараттық қауіпсіздік оқиғаларын анықтау 
жəне сəйкестендіру мақсатында ақпараттандыру 
объектісін тұрақты байқау;

 30-1), 30-2), 30-3), 30-4) жəне 30-5) тармақшалар 
мынадай редакцияда жазылсын:

«30-1) ақпараттық қауіпсіздікті зерттеуші – 
ақпа раттық қауіпсіздікті зерттеушілермен өзара іс-
қимыл жасау бағдарламасында тіркелген, ақпараттық 
қауіп сіздікті  зерттеушілермен өзара іс-қимыл 
жасау бағдар ламасына қосылған ақпараттандыру 
объектілерін осал дықтарын анықтау үшін зерттейтін, 
ақпараттық қауіпсіздікті қамтамасыз ету жəне (немесе) 
ақпараттық-коммуникациялық технологиялар 
саласындағы маман;

30-2) ақпараттық қауіпсіздікті зерттеушілермен 
өзара іс-қимыл жасау бағдарламасы (бұдан əрі – өзара 
іс-қимыл жасау бағдарламасы) – ақпараттық қауіп-
сіздікті зерттеушілерді тіркеуге, анықталған осал-
дықтарды тіркеуге, сондай-ақ ақпараттық қауіпсіздікті 
зерт теушілердің ақпараттандыру объектілерімен 
өзара іс-қимыл жасауын қамтамасыз етуге арналған 
ақпараттандыру объектісі;

30-3) ақпараттық қауіпсіздікті қамтамасыз ету 
мониторингінің жүйесі – ақпараттық-коммуникациялық 
технологияларды қауіпсіз пайдалану мониторингін жүр-
гізуге бағытталған ұйымдастырушылық жəне тех никалық 
іс-шаралар;

30-4) ақпараттық қауіпсіздікті қамтамасыз ету 
саласындағы уəкілетті орган – ақпараттық қауіпсіздікті 
қамтамасыз ету саласында басшылықты жəне салааралық 
үйлестіруді жүзеге асыратын орталық атқарушы орган;

30-5) ақпараттық қауіпсіздікті қамтамасыз ету 
саласындағы ұлттық даму институты – ақпараттық 
қауіпсіздік жəне электрондық өнеркəсіп саласын дамыту 
мақсатында Қазақстан Республикасының Үкіметі 
айқындайтын заңды тұлға;»; 

мынадай мазмұндағы 30-6), 30-7), 51-3) жəне 
69-1) тармақшалармен толықтырылсын: 

«30-6) ақпараттық қауіпсіздіктің жедел орталығы 
– электрондық ақпараттық ресурстарды, ақпараттық 
жүйелерді, телекоммуникация желілері мен ақпарат-
тандырудың басқа да объектілерін қорғау жөніндегі 
қызметті жүзеге асыратын заңды тұлға немесе заңды 
тұлғаның құрылымдық бөлімшесі;

30-7) ақпараттық қауіпсіздіктің оқыс оқиғаларына ден 
қою қызметі – осы Заңда белгіленген құзыретіне сəйкес 
қызметін жүзеге асыратын заңды тұлға немесе заңды 
тұлғаның құрылымдық бөлімшесі;»;

«51-3) осалдық – пайдаланылуы ақпараттандыру 
объектісі тұтастығының жəне (немесе) құпиялылығының 
жəне (немесе) қолжетімділігінің бұзылуына алып келуі 
мүмкін ақпараттандыру объектісінің кемшілігі;»;

«69-1) «электрондық үкіметтің» бірыңғай репо-
зиторийі – «электрондық үкіметтің» ақпараттандыру 
объектіле рінің бастапқы кодтары мен олардан құрас-
тырылған орындалатын кодтарды сақтау орны;»;

2) 7-бапта:
31) тармақша алып тасталсын;
49) тармақша мынадай редакцияда жазылсын:
«49) Қазақстан Республикасының арнаулы мем-

лекеттік органдарын қоспағанда, ақпараттандыру 
саласындағы тауарларды, жұмыстар мен көрсетілетін 
қызметтерді мемлекеттік сатып алуға арналған шығыс-
тардың бюд жеттік бағдарламалар əкімшілері ұсынған 
есеп-қисап тарын қарайды жəне оларға қорытындылар 
береді;»;

53) тармақша алып тасталсын;
3) 7-1-бапта:
5) тармақша мынадай редакцияда жазылсын:
«5) «электрондық үкіметтің» ақпараттық объекті-

лерінің жəне ақпараттық-коммуникациялық инфрақұ-
рылымның аса маңызды объектілерінің ақпараттық 
қауіпсіздік талаптарына сəйкестігіне сынақтар жүргізу 
əдістемесі мен қағидаларын бекітеді;»;

11-1) тармақша алып тасталсын;
мынадай мазмұндағы 17-2) жəне 20-4) тармақшалармен 

толықтырылсын:
«17-2) «электрондық үкіметтің» бірыңғай репози-

торийінің жұмыс істеу қағидаларын бекітеді;»;
«20-4) ақпараттық қауіпсіздікті зерттеушілермен 

өзара іс-қимыл жасау бағдарламасының жұмыс істеу 
қағидаларын бекітеді;»;

4) 7-2-баптың 1-тармағы мынадай мазмұндағы 
9) жəне 10) тармақшалармен толықтырылсын:

«9) жеке өзара іс-қимыл жасау бағдарламасын 
жасауға немесе Қазақстан Республикасының Азаматтық 
кодексіне сəйкес, үшінші тұлғалардан өзара іс-қимыл 
жасау бағдарламасының көрсетілетін қызметін сатып 
алуға құқылы;

10) дербес деректерді қорғау саласындағы уəкілетті 
органға дербес деректер қауіпсіздігінің бұзылғаны анық-
талған кезден бастап бір жұмыс күні ішінде осындай 
бұзушылық туралы хабарлайды.»;

5) 7-3-баптың 1-тармағы мынадай мазмұндағы 
4) жəне 5) тармақшалармен толықтырылсын:

«4) жеке өзара іс-қимыл жасау бағдарламасын 
жасауға немесе Қазақстан Республикасының Азаматтық 
кодексіне сəйкес, үшінші тұлғалардан өзара іс-қимыл 
жасау бағдарламасының көрсетілетін қызметін сатып 
алуға құқылы;

5) дербес деректерді қорғау саласындағы уəкілетті 
органға дербес деректер қауіпсіздігінің бұзылғаны анық-
талған кезден бастап бір жұмыс күні 

ішінде осындай бұзушылық туралы хабарлайды.»;
6) 7-4-баптың 1-тармағы мынадай мазмұндағы 

4) тармақшамен толықтырылсын:
«4) дербес деректерді қорғау саласындағы уəкілетті 

органға дербес деректер қауіпсіздігінің бұзылғаны 
анықталған кезден бастап бір жұмыс күні ішінде осындай 
бұзушылық туралы хабарлайды.»;

7) 7-5-баптың 1-тармағы мынадай мазмұндағы 
6) тармақшамен толықтырылсын:

«6) дербес деректерді қорғау саласындағы уəкілетті 
органға дербес деректер қауіпсіздігінің бұзылғаны 
анықталған кезден бастап бір жұмыс күні ішінде осындай 
бұзушылық туралы хабарлайды.»;

8) 7-7-баптың 1-тармағы мынадай мазмұндағы 
3) тармақшамен толықтырылсын:

«3) дербес деректерді қорғау саласындағы уəкілетті 
органға дербес деректер қауіпсіздігінің бұзылғаны анық-
талған кезден бастап бір жұмыс күні ішінде осындай 
бұзушылық туралы хабарлайды.»;

(Соңы 8-бетте)

 ҚАЗАҚСТАН РЕСПУБЛИКАСЫНЫҢ ЗАҢЫ
Қазақстан Республикасының кейбір заңнамалық актілеріне ақпараттық қауіпсіздік, ақпараттандыру 

және цифрлық активтер мәселелері бойынша �згерістер мен толықтырулар енгізу туралы

Абай АЙМАҒАМБЕТ,
«Egemen Qazaqstan»

Қазір кəсіпорынның бүкіл 
қарызы өтеліп, цехтар жөнделіп, 
кабинеттер ретке келтіріліп, те-
резелер ауысып, желдеткіштер 
орнатылған. Сондай-ақ жаңа 
тігін машиналарын да сатып 
алды. Кəсіпорынның негізгі 
бағыты – арнайы киімдер. Бұл 
ретте шаһардағы титан-маг-
ний комбинаты, «Өскемен 
өнеркəсіптік арматура зауы-
ты», «Каравай» нан за уы ты, 
«Регистан» қоғамдық тамақ-
тану желісі, «InVivo» зертха-
насы «Рауан» ӨСК-нің тіке-
лей тұтынушыларына айнал-
ған. Кəсіпорын негізінен өнді-
рістің əр алуан түріне арнал-
ған арнайы киімдер, транс-
порт құралдарына арналған 
қаптамалар, бронежилет қапта-
малары, перде, асүй қолора мал-
дары, басқа да тоқыма бұйым-
дарын тігеді.

«Біз əрқашан ел игілігіне 
жұмыс істегіміз келеді. Пан-
демия кезінде де қыз меткерлер 
ешқан дай демалыссыз бетпер-
де, халат, дəрігерлерге арналған 
кос тюм тігумен айналысты», 
дейді кəсіп орын басшысы.

Əлия Адамованың негізгі 
маман дығы – педагог. Сондық-
тан болар жастарды оқытуды 
жаны қалап тұрады. Кəсіпорын 
жанынан ашылған оқу орталығы 
əлеуметтік осал топ санаты-
нан шыққан қыз балаларға 
тігін шебер лігін үйретеді. 
Сондай-ақ Жұмыс пен қамту 
орталығымен де тығыз қарым-
қатынас орнатып ты. Орталық 
мұнда «Жастар тəжі рибесі» 
жəне «Алғашқы жұ мыс орны» 
жобалары бойынша жұмыссыз 
азаматтарды жіберіп отыра-
ды. Қазір фабрикада 23 адам 
жұмыс істейді. Оның үшеуі – 
мүмкіндігі шектеулі жандар. 

«Біз – əлеуметтік жауап кер-
шілікті сезінетін кəсіпорынбыз, 
сондықтан кім-кімге де есігіміз 
ашық. Мəселен, жақында ғана 
бір қызбен келісім жасастық. 
Мар кетплейске шыққаннан 
кейін ол интернетке қатысты 
жұмыстарды жүргізумен айна-
лысады», дейді Ə.Адамова.

Міне, осы жерде тақырыпқа 
қойылған ой тізбегін əрі қарай 
тарқататын сəт келген секіл-
ді. Кəсіпорын биылдан бас тап 

ерекше бастаманы қолға алды. 
Енді «Рауан» кəсіпорны даму 
ерекшелігі бар балаларға арнал-
ған киімдерді тігіп, нарық-
қа шығаруға кірісті. Ə.Ада-
мо   ваның айтуынша, елі мізде 
бірде-бір кəсіпорын ерек ше 
балаларға арнап киім тік пей-
ді, ал сұраныс деген тым жо-
ғары. Сау балаларға кез ке л-

ген типтегі киімді оңай табу ға  
болады, ал ерекше бала лар  дың 
жағдайын кім ойлайды? Біз осы 
олқылықтың орнын  тол тыр-
ғымыз келді дейді кəсіпкер.

«Біз біраз уақыт бұрын 
 «аутизм», «церебралды сал 
 ауруы» диагнозы бар балалар-
мен жұмыс істейтін «Мархабат» 
орталығының қызметкерлеріне 
(тəрбиеші, педагог, қызмет 
көрсетуші персонал) арнап киім 
тіккен едік. Ал ол қыз мет кер-
лердің барлығы дерлік – ерек-
ше балалардың аналары. Сол 
кезде олар «менің балама арнап 
арнайы киім тігіп бере аласыз-
дар ма?» деп бізге өтініш қыла 
бастады. Олар мұндай киімді 
сатып ала алмайды. Себебі 
қымбат. Мəселен, арнайы киім-
дер Қазанда тігіліп, сатылады. 
Бірақ бағасы біздікінен үш 
есе жоғары. Біздің бағамыз да 
қолжетімді, сапамыз да ресейлік 
киімнен жоғары. Расымен, сол 
балалардың өздеріне бейімдеп 
неліктен киім тікпеске деп ой-
ланып қалдық. Көп ұзамай, 
қолға алдық. Алғашқы топта-
маны балалардың өзіне тегін 
тарту еттік. Мұндай көмекті 
ішінара əлі күнге жалғастырып 
келе жатырмыз. Біз расы-
мен көмектескіміз келді. Ата-
аналармен ақылдасып, олардың 
қажеттіліктерін анық тап барып 
осы іске кірістік», дейді.

Əлияның айтуынша, өз бетін-
ше киініп, қимылдай алмайтын 
балалар үшін бұл киімдер топ-
тамасы өте ыңғайлы болмақ. 
Əсіресе ерекше балаларды күзгі 

жəне қысқы мау сымда киіндіру 
біршама қиындық тудырады.

«Өйткені қазіргі шығарылып 
жатқан киімдер ол балалардың 
қажеттіліктерін ескермейді. 
Біздің мамандар бейімделген 
топтаманы əзірлеп шықты. 
Киімдер толықтай сырмамен 
жабдықталған. Бастан аяққа 
дейін жапсырмалы түймелер 
қадалған. Тіпті памперсті ауыс-
тыру үшін де бүкіл киімді қайта 
шешу қажет емес. Сондай-ақ 
матаның 80-90 пайызы мақтадан 
тұрады, бұл баланың дұрыс ты-
ныс алуына жəне айналасынан 
еш қымсынбай қимылдауына 
мүмкіндік береді. Іші жылы, 
қыстық аяқкиімдеріміз де бар. 
Бала лардың қолдануына аса 
ыңғайлы арнайы қолғаптар 
шыға руды да ұмытқан жоқпыз. 
Бұл балалардың қоғаммен ара-
ла сып, əдемі, киімі жарасымды 
болып жүргенін қалаймыз. Сол 
себепті осы топтаманы ерек-
ше ықыласпен, ерекше махаб-

батпен дайындап жатырмыз», 
дейді маман.

Фабриканың алға қойып 
отыр  ған мақсаты айқын əрі 
ауқым  ды – олар еліміздегі 
ерекше  қажет  тілігі бар əр бала-
ны қам та масыз етуді қалайды. 
Бала лар дан бөлек, дамуында 
ерек ше лігі бар жастар мен ере-
сек адамдар үшін де арнайы 
киім дерге тапсырыс қабылдай 
бас тапты. Бұл да – қуантарлық 
бас тама.

«Ерекше балаларға арналған 
киімдерге деген сұраныс тым 
көп. Біз қаламызда осын ша-
лықты көп ерекше бала тұрады 
деп ойламаған да екенбіз. Ал 
бүкіл ел бойынша олардың 
саны қанша десеңізші. Өкінішке 
қарай, ешқандай мемлекеттік 
қолдау алып отыр ған жоқпыз. 
Сондықтан болар, киімдерімізді 
айналымға түсіру, көпшілікке 
таныту да біршама қиынға түсіп 
жатыр. Қазан айында көрме бо-
лып, сол кезде облыс əкімі біздің 
киім дерімізге назар аудар ды. 
Тіпті мұндай киім дерді сату ісін 
жолға қою бо йынша тапсырма 
да берген еді. Өйткені мұндай 
балалар жекелеген отбасыларда 
ғана емес, балалар үйінде де өте 
көп қой», дейді кəсіпкер.

Балаларға арналған киім дер-
ді ерекше балалардың аналары 
тігеді дедік қой. Соның бірі – 
Айтол қын Мұқашева. Ол өзі 
осы фабрикада жəне «Марха-
бат» орталығында тəрбиеші 
болып жұмыс істейді.

«Менің балам – 5 жаста, 
ол сөйлемейді, əлеуметтен 

жырақ, шағын моторикасы  
зақымданған.  Сондықтан 
оған өз бетінше киіну қиын. 
Əдеттегі киімдегі сырмалар өте 
кішкентай, ашып, жабуға біраз 
қиналады. Ал əрбір ата-ананың 
мақсаты – баласын өз бетінше 
əрекет етуге үйрету. Əлия 
Марат қызы балаларымызға ар-
нап киім тігуге ұсыныс жасаған 
кезде өте қатты қуандық. 
Біздің барлық ұсынысымыз 
ұсақ-түйегіне дейін ескерілді. 
Ол ұсыныстар сырмалардың 
өлшемі, қалталардың орналасуы, 
мате риал таңдауға да қатысты 
болды. Сонымен қатар біздің 
бала лар киім түсіне де ерекше 
сезім талдықпен қарайды. Көбіне 
бір келкі, қарапайым түстерді 
ұна та ды. Бұл да ескерілді», 
дейді ол.

Кəсіпорын айрықша ынты-
мақ тастық орнатқан «Мархабат» 
түзету балабақшасының жетек-
ші сі Жанна Тукубаева осындай 
керемет жəне əлеуметтік ма-
ңызы бар жобаға қолдау жаса ға-
нымызға қуаныштымыз дейді.

«Рауан» ЖШС-мен таныс-
тығымыз бен ынтымақ тасты-
ғы мыз біздің қызметкерлерге 
арнайы біркелкі киім тігуге 
тап сы рыстан басталған еді. 
Олар сапалы матадан ыңғай-
лы етіп, уақытылы тігіп бер-
ді. Балабақшамызда тірек-
қимыл қозғалысы бұзылған, 
жүйке-психикалық ауытқуы 
бар 80 бала тəрбиеленіп жа-
тыр. Ата-аналарымыз Əлия 
Маратқызының бастамасымен 
қолға алынған ерекше балаларға 
бейімделген киім тігу жобасы 
аясында киімдердің үлгісін бір-
лесе жасауға атсалысты», дейді 
орталық басшысы.

Кəсіпорын тұтынушысының 
бірі саналатын Demey сауық-
ты ру орталығының басшысы 
Мəдина Əуренова да – ерекше 
бала ның анасы.

«Ə.Адамова мен оның ұжы-
мы на ерекше қажеттілігі бар 
балаларға арнап арнайы киімдер 
тіге бастағаны үшін алғысымды 
білдіремін. Церебралды сал ау-
руына шалдыққан балаларға 
киім табу да, киіндіру де оңай 
емес. Бұрын тек Ресей, АҚШ, 
Еуропадан ғана тапсырыспен 
алдыруға болатын еді. Енді 
өзіміздің Өскеменнен табатын 
болдық. Киімдері өте жеңіл 
əрі жылы», дейді ол ерекше 
алғысын білдіріп.

Кəсіпорын басшысының 
айтуынша, қойма қазір мұндай 
киім дерге сықай толып тұр. Тек 
жарнамасы жетіспей жатқан-
дық тан, көпшілікке тарала қой-
мады. Əйтпесе ел аумағында тап 
осындай киімге мұқтаж болып 
отырған отбасылар қаншама. 
Əзірге тапсырыс Қостанайдан 
ғана келіп жатыр екен.

«Маркетплейске мүлде шыға 
алар емеспіз. Қазір осы мəселе 
бойынша келіссөз жүргізіп жа-
тырмыз. Жуық арада арнайы 
қосымшаларға шығу бойынша 
нəтиже болып қалар. Ozon-мен 
де келіссөз бастадық. Бірақ бұл 
ресейлік алаңқай болғандықтан, 
отандық өндірушілер үшін аса 
тиімді бола қоймайтын сияқты. 
Тиісті маркетинг жұмыстары 
жүргізілгеннен кейін біз ту-
ралы бүкіл Қазақстан біледі, 
сол кезде киімдерімізге деген 
сұраныс та көбейеді деген ой-
дамыз. Ерекше балалар қауым-
дас тығының директорымен де 
кез десіп, қолдау жайлы айттым. 
Ол еңбегімізді бағалап, көмек-
тесетінін жеткізді», деді Ə.Ада-
мо ва бізбен əңгімесін түйін деп.

Көңіл шіркін қай баланың 
да ауырмағанын тілейді ғой. 
Бірақ еліміз бойынша ерекше 
қажеттілікпен өмір сүретін 98 
мың нан аса бала бар екенін 
ста тистика растайды. Қазір 
олар ды емдеу мəселесі өткір 
тұр. Осыншама баланың киіну 
мəсе ле сіне қолғабыс еткелі 
отырған кəсіп орынның игілікті 
бастамасы қол дауға, жария етіп 
таратуға тұрар лық.

Қазір кəсіпорын маусымдық 
жəне қыстық киімдерді тігу мен 
айналысып жатыр. Олар дың  
ішінде боди, спорттық костюм-
дер, комбинезондар бар.

ҮЙРЕНЕТІН ҮРДІС

Ерекше балалар киімі 
Кәсіпкердің игі бастамасы

–––––––––––––––––––––––––––––––––––––––––––––––
�скеменде бір кездері атағы алысқа кеткен «Рассвет» 
деген тігін фабрикасы жұмыс істеген. Кейін қаржылық 
қиындықтарға ұшырап, шаруасы тұралап қалады. 80-жыл-
дары сол фабрикада еңбек еткен лия Адамова 2018 жылы 
әйгілі фабриканы «Рауан» етіп жаңғыртып, нарыққа қайта 
алып келді. Бұл ретте шығыс �ңіріне белгілі кәсіпкер, 
лияның ағасы Рустам Адамовтың да адамгершілігін айтпай 
кетуге болмайды. Кәсіпорын қызметіне ерекше еңбегі сіңген, 
бұрынғы басшы Гүлімхан Накужанованың �зі Рустамды 
іш тартып, осында келуге шақырған екен. Екеулеп жүріп 
қызметкерлердің миллиондаған жалақысы мен кәсіпорынның 
шығындарын т�легеннен кейін, фабрика қайта еңсе тіктей 
бастайды. Қазір �ндіріс орны тұтас �ңірдің қажеттілігін 
қамтамасыз етіп отыр. Алайда негізгі мақсат – тіпті басқа.
––––––––––––––––––––––––––––––––––––––––––––––

(Соңы. Басы 1, 7-беттерде)

9) 7-8-баптың 1-тармағы мынадай мазмұндағы 6) жəне 7) тармақшалармен 
толықтырылсын:

«6) мемлекеттік органдардың ақпараттандыру объектілері бойынша өзара 
іс-қимыл жасау бағдарламасының жұмыс істеуін қамтамасыз етеді;

7) дербес деректерді қорғау саласындағы уəкілетті органға дербес деректер 
қауіпсіздігінің бұзылғаны анықталған кезден бастап бір жұмыс күні ішінде 
осындай бұзушылық туралы хабарлайды.»;

10) 9-баптың бірінші бөлігінің 10) тармақшасы алып тасталсын;
11) 10-баптың 8) тармақшасы алып тасталсын;
12) 13-бапта:
бірінші абзацтағы «Оператор:» деген сөз «1. Оператор:» деген сөздермен 

ауыстырылсын; 
мынадай мазмұндағы 13-1) тармақшамен толықтырылсын:
«13-1) дербес деректерді қорғау саласындағы уəкілетті органнан алынған 

ақпарат негізінде дербес деректер субъектілерін дербес деректер қауіп сізді-
гінің бұзылғаны не дербес деректерді өңдеу туралы «электрондық үкімет» 
веб-порталындағы пайдаланушының кабинетіне немесе олардың ұялы 
байланысының абоненттік нөміріне қысқаша мəтіндік хабар түрінде ақпарат 
жіберу арқылы хабардар етуді жүзеге асырады;»;

19) тармақша алып тасталсын;
мынадай мазмұндағы 2-тармақпен толықтырылсын:
«2. Оператор өндіретін жəне (немесе) өткізетін, осы баптың 1-тармағында 

көрсетілген тауарларға (жұмыстарға, көрсетілетін қызметтерге) бағаларды 
уəкілетті орган монополияға қарсы органмен келісу бойынша белгілейді.»;

13) 14-баптың 1-тармағында:
7) тармақша мынадай редакцияда жазылсын:
«7) мемлекеттік орган меншік иесі (иеленуші) жəне (немесе) тапсырыс 

беруші болып табылатын ақпараттандыру объектілерінің ақпараттық 
қауіпсіздік талаптарына сəйкестігіне сынақтар жүргізеді;»;

мынадай мазмұндағы 21) жəне 22) тармақшалармен толықтырылсын:
«21) «электрондық үкіметтің» бірыңғай репозиторийінің жұмыс істеуін 

қамтамасыз етеді;
22) «электрондық үкіметтің» ақпараттандыру объектілерінің жəне 

ақпараттық-коммуникациялық инфрақұрылымның аса маңызды объектілерінің 
ақпараттық қауіпсіздік талаптарына сəйкестігіне сынақтар жүргізу əдістемесі 
мен қағидаларына сəйкес, «электрондық үкіметтің» ақпараттандыру 
объектілерінің бастапқы кодтарынан құрастырылған орындалатын кодтардың 
өзгермеуіне талдау жүргізеді.»;

14) 34-баптың 8-тармағы мынадай мазмұндағы екінші бөлікпен толықты-
рылсын:

«Көрсетілетін төлем жəне қаржы қызметтерін алған кезде жеке басты 
куəландыратын құжаттарды жеке тұлғалар жеке жүгінген кезде (олардың 
көзінше) цифрлық құжаттар сервисі арқылы қаржы жəне төлем ұйымдары 
пайдаланады жəне оларға ұсынылады.»;

15) 38-бапта:
2-тармақтың 7) тармақшасы алып тасталсын;
2-1-тармақтың 2) тармақшасындағы «сəйкестігіне сынақтардың оң нəтижесі 

бар сынақтар актісінің» деген сөздер «сəйкестікке сынақтардың оң нəтижелері 
бар сынақтар хаттамаларының» деген сөздермен ауыстырылсын; 

16) 39-баптың 4-тармағының 5) тармақшасындағы «оң нəтижесі бар акті» 
деген сөздер «оң нəтижелері бар сынақтар хаттамалары» деген сөздермен 
ауыстырылсын;

17) 40-баптың 1-тармағы мынадай редакцияда жазылсын:
«1. «Электрондық үкіметтің» ақпараттандыру объектісін өнеркəсіптік 

пайдалануға қосу «электрондық үкіметтің» ақпараттандыру объектісін 
тəжірибелік пайдалану дұрыс аяқталған, ақпараттық қауіпсіздік талаптарына 
сəйкестікке сынақтардың оң нəтижелері бар сынақтар хаттамалары болған 
жағдайда, техникалық құжаттама талаптарына сəйкес жүзеге асырылады.

«Электрондық үкіметтің» ақпараттандыру объектісін өнеркəсіптік 
пайдалануға қосуды оның меншік иесі немесе иеленушісі «электрондық 
үкіметтің» бірыңғай репозиторийінің жұмыс істеу қағидаларына сəйкес оған 
мемлекеттік техникалық қызмет берген «электрондық үкіметтің» ақпарат-
тандыру объектілерінің бастапқы кодтарынан құрастырылған орындалатын 
кодтарды пайдалану арқылы ғана жүзеге асырады.»;

18) 41-бапта:
2-тармақтағы «электрондық үкіметтің сервистік интеграторын» деген 

сөздер «операторды жəне мемлекеттік техникалық қызметті» деген сөздермен 
ауыстырылсын; 

3-тармақтағы «бағдарламалық» деген сөз алып тасталсын;
19) 49-баптың 4-тармағы мынадай редакцияда жазылсын:
«4. Ақпараттандыру объектілерінің (мемлекеттік орган меншік иесі 

(иеленуші) жəне (немесе) тапсырыс беруші болып табылатын ақпараттандыру 
объектілерін қоспағанда) ақпараттық қауіпсіздік талаптарына сəйкестігіне 
сынақтарды осы Заңға жəне Қазақстан Республикасының техникалық реттеу 
саласындағы заңнамасына сəйкес, аккредиттелген сынақ зертханалары 
жүргізеді.»;

20) 54-бапта:
мынадай мазмұндағы 2-1-тармақпен толықтырылсын:
«2-1. Мемлекеттік органдардың ақпараттандыру объектілерінің меншік 

иелері немесе иеленушілері:
1) Интернетке қолжетімділігі жоқ ақпараттандыру объектілерін қоспағанда, 

өзара іс-қимыл жасау бағдарламасына ақпараттандыру объектілерінің 
қосылуын;

2) мемлекеттік органдардың ақпараттандыру объектілері бойынша өзара 
іс-қимыл жасау бағдарламасында тіркелген анықталған осалдықтардың 
жойылуын;

3) Ақпараттық қауіпсіздіктің мемлекеттік жедел орталығының немесе 
ақпараттық қауіпсіздіктің жедел орталығының көрсетілетін қызметіне 
қосылуды қамтамасыз ететін шараларды қабылдауға міндетті.»;

3-1-тармақтың үшінші бөлігі алып тасталсын.
21) 60-бапта:
1-тармақ «есеп-қисаптарын» деген сөзден кейін «Қазақстан Республи-

касының арнаулы мемлекеттік органын қоспағанда,» деген сөздермен 
толықтырылсын;

4-тармақтағы «Бюджеттік» деген сөз «Қазақстан Республикасының 
арнаулы мемлекеттік органдарын қоспағанда, бюджеттік» деген сөздермен 
ауыстырылсын.

13. «Төлемдер жəне төлем жүйелері туралы» 2016 жылғы 26 шілдедегі 
Қазақстан Республикасының Заңына:

13-баптың 14-тармағы мынадай мазмұндағы үшінші бөлікпен толықты-
рылсын: 

«Көрсетілетін төлем қызметтерін беруші бейрезиденттердің жеке басын 
куəландыратын құжаттардың көшірмелерін осы Заңда көзделген мақсаттар 
үшін жинауға құқылы.».

14. «Қазақстан Республикасындағы цифрлық активтер туралы» 2023 жылғы 
6 ақпандағы Қазақстан Республикасының Заңына:

1) 9-бап мынадай мазмұндағы 4, 5, 6 жəне 7-тармақтармен толықтырылсын:
«4. Цифрлық майнинг жөніндегі қызметті жүзеге асыруға арналған 

лицензияның қолданысын тоқтата тұру уəкілетті органның шешімімен 
мынадай:

1) цифрлық майнинг жөніндегі қызметті жүзеге асыруға арналған лицен-
зияны алу кезінде анық емес мəліметтер анықталған;

2) цифрлық майнер Қазақстан Республикасының заңнамасында белгіленген 
талаптарды сақтамаған;

3) уəкілетті органның жоспардан тыс тексеруінің нəтижелері бойынша 
бұзушылықтар белгіленген мерзімде жойылмаған;

4) цифрлық майнер уəкілетті органға мəліметтердің өзгергені туралы 
ақпаратты Қазақстан Республикасының цифрлық активтер туралы заңнама-
сында белгіленген мерзімдерде ұсынбаған;

5) цифрлық майнер уəкілетті органға өз еркімен жүгінген жағдайларда;
6) Қазақстан Республикасының заңдарында көзделген өзге де жағдайларда, 

бір айдан алты айға дейінгі мерзімге жүзеге асырылады. 
5. Цифрлық майнинг жөніндегі қызметті жүзеге асыруға арналған 

лицензияның қолданысын тоқтата тұру туралы шешімде цифрлық майнинг 
жөніндегі қызметті жүзеге асыруға арналған лицензияның қолданысын тоқтата 
тұрудың себептері мен мерзімі көрсетілуге тиіс. 

Цифрлық майнинг жөніндегі қызметті жүзеге асыруға арналған лицен-
зияның қолданысын тоқтата тұру цифрлық майнинг жөніндегі қызметтің 
тоқтата тұру кезеңінде жасалуына тыйым салуға алып келеді.

6. Цифрлық майнинг жөніндегі қызметті жүзеге асыруға арналған 
лицензияның қолданысын қайта бастау «Рұқсаттар жəне хабарламалар туралы» 
Қазақстан Республикасы Заңының 45-бабының 3 жəне 7-тармақтарында 
белгіленген тəртіппен цифрлық майнердің жүгінуі бойынша жүзеге асырылады. 

7. Цифрлық майнинг жөніндегі қызметті жүзеге асыруға арналған 
лицензиядан айыруды сот жүзеге асырады.»;

2) 10-баптың 2-тармағының 2) тармақшасындағы «сəйкестігіне сынақтардың 
оң нəтижесі бар сынақтар актісінің» деген сөздер «сəйкестікке сынақтардың оң 
нəтижелері бар сынақтар хаттамаларының» деген сөздермен ауыстырылсын.

2-бап. Осы Заң, 2024 жылғы 1 шілдеден бастап қолданысқа енгізілетін 
1-баптың 11-тармағының 4) тармақшасын, 12-тармағы 4) тармақшасының 
үшінші абзацын, 5) тармақшасының үшінші абзацын, 6), 7) жəне 
8) тармақшаларын, 9) тармақшасының үшінші абзацын, 12) тармақшасының 
үшінші жəне төртінші абзацтарын қоспағанда, алғашқы ресми жарияланған 
күнінен кейін күнтізбелік алпыс күн өткен соң қолданысқа енгізіледі.

Қазақстан Республикасының Президенті
Қ.ТОҚАЕВ

Астана, Ақорда, 2023 жылғы 11 желтоқсан
№ 44-VIІІ ҚРЗ

КӨҢІЛ ШІРКІН ҚАЙ БАЛАНЫҢ ДА АУЫРМАҒАНЫН 
ТІЛЕЙДІ ҒОЙ. БІРАҚ ЕЛІМІЗ БОЙЫНША ЕРЕКШЕ 
ҚАЖЕТТІЛІКПЕН ӨМІР СҮРЕТІН 98 МЫҢ НАН АСА 
БАЛА БАР ЕКЕНІН СТА ТИСТИКА РАСТАЙДЫ. ҚАЗІР 
ОЛАР ДЫ ЕМДЕУ МӘСЕЛЕСІ ӨТКІР ТҰР. ОСЫНШАМА 
БАЛАНЫҢ КИІНУ МӘСЕ ЛЕ СІНЕ ҚОЛҒАБЫС ЕТКЕЛІ 
ОТЫРҒАН КӘСІП ОРЫННЫҢ ИГІЛІКТІ БАСТАМАСЫ 
ҚОЛ ДАУҒА, ЖАРИЯ ЕТІП ТАРАТУҒА ТҰРАР ЛЫҚ


